
Esplikasaun konaba progresu gastu ezekusaun orsamentu PNDS ba Faze III, Faze I Siklus 2 no 
Faze II Siklu 2, fulan Febreiru 2017 mak hanesan tuir mai ne’e:

1. PROGRESU GASTUS NO FISIKU HUSI KOMUNIDADE

FAZE III

Progresu ezekusaun iha nivel komunidade ba iha 202 sukus iha fulan Febreiru, Subsídiu 
Infraestrutura gastu ona $ 7,761,731.88 ou 89.88% husi total Orsamentu $ 8,635,605.38. Atu 
hatene persentajen hare iha grafiku tuir mai ne’e:

FAZE I SIKLU 2 

Progresu ezekusaun iha nivel komunidade ba iha 149 sukus iha fulan Febreiru. Subsídiu 
Infraestrutura gastu ona $ 4,102,271.15 ou 61.86% husi total Orsamentu $6,631,250.00. Atu hatene 
persentajen hare iha grafiku tuir mai ne’e:

FAZE II SIKLU 2

Progresu ezekusaun iha nivel komunidade ba iha 91 sukus ba Subsídiu Operasional gastu ona
$ 198,205.02 ou 31.55% husi total $ 628,274.47 no Subsídiu Infraestrutura gastu ona $ 2,078,036.47 
ou 51.61% husi total Orsamentu $ 4,026,250.00. Atu hatene persentajen hare iha grafiku tuir mai 
ne’e:

2. PROGRESU ATIVIDADES
Progresu implementasaun atividade PNDS ne’ebe mak realiza ba fulan ida ne’e kona ba progresu 
atividades no atividades prinsipal husi planu implementasaun PNDS mak hanesan tuir mai ne’e:

FAZE III
Progresu implementasaun ba iha suku 202 no progresu atividades tuir siklu implementasaun 
mak tama ona ba etapa 11 no 12 (Kompleta Konstrusaun no Enkontru akontabilidade Final) . 
Esplikasaun detailu mak hanesan tuir mai ne’e:
•	 Projetu Final Faze III

Hare ba grafiku projetu 
Final faze III iha sorin, 
nota katak sektor Be’e 
mo’os no Saneamento 
nudar projeitu  ne’ebe 
persentazen bo’ot liu 
kompara ho sector sira 
seluk.

•	 Husi 385 Projetus 371 projetus mak kompleta ona konstrusaun ou atinji ona100%. No Projetu 
10 mak sei prosesu kompleta konstrusaun. Projetus 4 mak kanseladu tamba mudansa klima-
tika.

•	 Iha 202 Suku, Suku 143 mak halo ona Enkontru Akountabilidade final no 59 Suku sei prosesu 
organiza enkontru no prosesu finalizasaun konstrusaun.

•	 Progresu rata-rata atinji ona 99.62%.

Kompleta 
Konstrusaun beé 
mos iha Suco 
Tiarlelo, Postu 
Administrativu 
Atsabe-Ermera.
Ho total Orsamentu 
$ 29,866.32

FAZE I SIKLU 2
Faze I siklu 2 Suku sira nebe mak finaliza ona sira nian siklu 1, no agora dadaun, progresu ativi-
dade tuir siklu implementasaun mak tama ona ba etapa 9 (Implementasaun Projetu). Esplikasaun 
klaru kona ba progresu implementasaun atividades Faze I Siklus 2 nebe’e mak realiza ona iha 
fulan Febreiru 2017 maka hanesan tuir mai ne’e:

Hare ba grafiku 
determina Prioridade 
Final faze I Siklu 2 iha 
sorin, ita hare katak 
sektor dalan, ponte 
no kontrola cheias 
hetan porsentu bo’ot liu 
kompara ho sector sira 
seluk.

•	 Total Partisipasaun Komunidade Modul Treinamentu ba EJS Faze I Siklu 2 
to,o fulan Febreiru

Grafiku iha sorin total 
partisipasaun Komunidade 
Treinamentu ba EJS iha Modul 
Treinamentu J-L ba Faze I 
siklu 2. Se ita hare ba grafiku 
iha sorin katak, persentajen 
Feto bo’ot liu kompara ho 
persentajen Mane.

•	 Iha faze ida neé total projetu hamutuk 216 projetu no projetu nebeé kompletu ona kostrusaun 
hamutuk 49 projetus, falta 167 projetu mak sei prosesu kompleta konstrusaun.

•	 Husi 149 suku, 82 suku mak halo ona enkontru akontabilidade primeiru
•	 Progresu rata-rata atinji ona 80.49%

•	 FAZE II SIKLU 2

Faze II siklu 2, Suku sira nebe mak finaliza ona sira nian siklu 1, no agora dadaun, progresu 
atividade tuir siklu implementasaun mak tama ona ba etapa 9 (Implementasaun Projetu). 
Esplikasaun klaru kona ba progresu implementasaun atividades Faze II Siklus 2 nebe’e mak 
realiza ona iha fulan Febreiru 2017 maka hanesan tuir mai ne’e:
•	 Projetu final Faze II siklu 2

Hare ba grafiku determina 
Prioridade Final faze II 
Siklu 2 iha sorin, ita hare 
katak sektor dalan, ponte 
no kontrola cheias hetan 
porsentu bo’ot liu kompara 
ho sector sira seluk.

Rehabilitasaun Estrada Lokal iha suku Nipane Postu Administrativo Pantemacasar-Oecusse ho 
total orsamentu $ 44,250.00

•	 Faze ida neé implementa iha 91 suku no suku nebe mak halo ona enkontru akontabidade 
dahuluk hamutuk 36 suku.

•	 Progresu rata rata atinji ona 73.87%

•	 Total Partisipasaun EJS ba Modul Treinamentu Faze II Siklu 2 to,o fulan 
Febreiru

Grafiku iha sorin 
total partisipasaun 
EJS ba iha Modul 
Treinamentu A-G ba 
Faze II siklu 2. Se 
ita hare ba grafiku 
iha sorin katak, 
persentajen Feto 
bo’ot liu kompara ho 
persentajen Mane.

Konstrusaun Drainajen iha suku Funar Postu Administrativo Laclubar – Manatuto. Ho total 
orsamento $8,160.63.

•	 ATIVIDADE GERAL SECRETARIADO TEKNICO PNDS (ST. PNDS)

Progresu atividades PNDS ne’ebe mak elabora kona ba atividades no atividades prinsipal husi 
ST. PNDS mak hanesan tuir mai ne’e:

•	 Sorumutu Avaliasaun Annual iha Covalima Konaba Implementasaun PNDS 
2016

Avaliasaun annual ba implementasaun Programa PNDS ida ne’e hala’o iha Municipiu Co     valima 
no Municipiu Liquisa. Sorumutu Avaliasaun Annual neé ho nia objetivu atu revé fila fali vantajen no 
dezvantajen ne’ebé ekipa Munisípiu sira infrenta iha implementasaun programa PNDS.
Total Partisipante iha avaliasaun annual PNDS iha Municipiu Likisa hamutuk 67, kompostu husi 
Administradór Munisipál Liquisa, Administradór Postu Administrativu, Chefe Suku no Konsellu 
Suku, Ekipa Jestaun Suku, Ekipa PNDS Nasional nomos Munisipál no inklui ekipa apoiu PNDS 
husi Cardno.
Total Partisipante iha avaliasaun annual PNDS iha Municipiu Covalima hamutuk 57, kompostu 
husi Administradór Munisipál Covalima Interinu, Administradór Postu Administrativu, Chefe De-
partamentu Implementasaun Programa PNDS, Diretur Delegasaun Municipiu, Chefe Suku, Ekipa 
Jestaun Suku, Ekipa PNDS Munisipál no inklui ekipa apoiu PNDS husi Cardno.
Total partisipante iha avaliasaun annual PNDS ba iha municipiu rua neé hamutuk 124.

Administrador Interinu Munisipiu Covalima abertura enkontru Avaliasaun Annual Programa PNDS 
Munisipiu Covalima.

•	 Enkontru Parseiru Monitorisaun no avaliasaun
Ekipa Monitorizasaun no Avaliasaun partisipa enkontru parseiru M & A iha The Asia Foundation 
(TAF). Objetivu husi enkontru neé atu deskuti konaba Kontribuisaun Komunidade iha Implementa-
saun PNDS.

Enkontru Parseiru Monitorizasaun no Avaliasaun iha The Asia Foundation (TAF).

Ekipa konjunta Vizita Projeitu kanal Irigasaun ba Planta hortikultura iha Suku Sanirin Postu 
Administrativu Balibo Municipiu Maliana.

•	 Grupu Kordenasaun Tékniku Seitoral, Partisipa Iha Programa Vizita Projetu 
Programa PNDS Iha Munisípiu Bobonaro

Programa Vizita Hamutuk ba Projetu Programa PNDS ne’e nia objetivu atu fo oportunidade ba iha 
Grupu Tékniku husi Seitor relevantes sira atu observa no halo komunikasaun direita ho komunidade 
Suku no aldeia oinsá komunidade bele rezolve rasik problema dezenvolvimentu ne’ebé sira infrenta 
durante ne’e, liu husi implementasaun Programa PNDS.
Rejultadu husi atividade ida neé mak mosu rekomendasaun husi Seitor relevantes sira oinsá 
atu asegura sustentabilidade nomos kualidade husi projetu, no kria kordenasaun entre kada liña 
ministeriais hodi defini prioridade final tantu iha nivel nasional, sub-nasional nomos iha postu 
administrativu, atu nune’e bele evita programa duplu.

•	 Treinamentu

Treinamentu konaba MIS iha Oecusse

•	 Treinamentu ba fasilitador teknika postu administrativu etapa III no IV konaba fasilitasaun 
komunidade iha salaun Maries Tropes Dili. Treinamentu neé fasilita husi treinador Centru 
Treinamentu Rekursu Aprendesajen, treinamentu neé fahe ba grupo rua, Grupo Primeiru 
ho total partisipante hamutuk 29 no grupo segundu ho total partisipante hamutuk 28. Total 
partisipante hamutuk 57.

•	 Treinamentu konaba Planu Investimentu Integradu Municipal, iha salaun MSS nebeé 
organiza husi PNDS no SAIM, no Partisipa husi Administrador Municipiu, Diretur Delegasaun 
PNDS Municipiu, Administrador Postu Administrativu, Diretores SLAIM, Ekipa 13 husi PNDS 
Nasional, Enjineiru PNDS Municipiu no Fasilitador PNDS Sosial Postu Adminitrativu. Total 
partsipante hamutuk 124.

•	 PNDS serbisu hamutuk ho parseiru TAF hodi Apoio realiza treinamentu ba fasilitador Postu 
administrativu sira konaba Enkontru Avaliasaun Partisipativa iha Manufahi. Partisipante iha 
treinamentu ida ne’e hamutuk 15 pesoas.

•	 Treinamentu konaba MIS roll out, Treinamentu ne’e foka liu ba hasa’e kapasidade ekipa 
Munisipiu nian konaba oinsa atu hatama dadus ba iha sistema MIS.

3. Dezafius

4. Rekomendasaun
•	 Persija kontinua halo treinamentu ba EJS no halo treinamentu ba membru EJS foun;
•	 Ekipa PNDS sei halo sosializasaun ka deziminasaun program ba iha entidade hotu; 
•	 Ekipa PNDS Nasional no Municipiu kontinua haforsa halo monitoring ba iha suku hodi
      bele fo suporta ba Implementasaun.

•	 Iha suku balun membru ekipa jestaun suku ladun halao sira nia funsaun ho diak tamba 
ekipa balun kestaun isentivu ba ekipa jestaun suku ki’ik, hetan serbisu seluk, no balun 
kontinua eskola.

•	 Lider komunidade iha suku balun seidauk iha kolaborasaun diak hodi partisipa iha 
implementasaun programa.

•	 Komunidade iha suku balun seidauk senti sai nain ba programa hanesan PNDS iha sira 
nian suku laran

•	 Projetu balun lao tarde tamba material konstrusaun tarde (tempu udan susar atu asesu 
dalan/lori material ba fatin projeitu)

•	 Mudansa ba iha estrutura suku, membru Ekipa Jestaun Suku iha suku balu eleitu nudar 
xefe suku no membru konselho do Suku.



Sekretariadu PNDS : 
Ministério do Planeamento e Investimento Estratégico
Rua de 		  : Bedik Hun, Fatuhada-Dili Timor Leste
E-mail		  : info@pnds.gov.tl
Website		  : www.pnds.gov.tl


